ԱՄՓՈՓԱԹԵՐԹ

«Դիվանագիտական ծառայության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ

	№
	Առարկության, առաջարկության հեղինակը¸
	Առարկության, առաջարկության բովանդակությունը
	Եզրակացություն

	1.
	ՀՀ արդարադատության նախարարություն
	1. Օրենքի նախագծի (այսուհետ` նախագիծ) 8-րդ հոդվածի 1-ին մասից անհրաժեշտ է հանել «իսկ նրա բացակայության դեպքում` արտաքին գործերի նախարարի տեղակալը» բառերը, քանի որ նշված դրույթներն իրենց բնույթով հանդիսանում են նախարարության կանոնադրական խնդիրներ:

2. Նախագծի 8-րդ հոդվածի 3-րդ մասն անհրաժեշտ է հանել, քանի որ նախատեսված դրույթներն արդեն իսկ կարգավորվում են «Քաղաքացիական ծառայության մասին» Հայաստանի Հանրապետության օրենքով: Հիշյալ առաջարկությունը բխում է «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները, որոնց համաձայն` իրավական ակտերում պետք է բացառվեն իրավական նորմերի անհիմն կրկնությունները: 

3. Նախագծի 8-րդ հոդվածի 7-րդ մասի համաձայն` արտաքին գործերի նախարարի տեղակալների և գլխավոր քարտուղարի լիազորությունները սահմանվում են օրենքով և Հայաստանի Հանրապետության արտաքին գործերի նախարարության կանոնադրությամբ: Այդ առումով անհրաժեշտ է նկատի ունենալ ՀՀ Սահմանադրության 6-րդ հոդվածի դրույթները, որոնց համաձայն` պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: 

Ելնելով վերոգրյալից` գտնում ենք, որ ՀՀ արտաքին գործերի նախարարության կանոնադրությամբ նախարարի տեղակալների և գլխավոր քարտուղարի լիազորություններ սահմանելու վերաբերյալ դրույթները չեն համապատասխանում ՀՀ Սահմանադրության վերը նշված դրույթներին, հետևաբար նախագծի 8-րդ հոդվածի 7-րդ մասից անհրաժեշտ է հանել «և Հայաստանի Հանրապետության արտաքին գործերի նախարարության կանոնադրությամբ» բառերը: Հիշյալ դիտողությունը բխում է նաև ՀՀ կառավարության 2002 թվականի ապրիլի 18-ի «Նախարարության, գործակալության, տեսչության օրինակելի կանոնադրությունների և կառուցվածքների մասին» N 16 արձանագրային որոշման դրույթներից:

Բացի այդ, հարկ է նշել նաև, որ ՀՀ կառավարության 2002 թվականի օգոստոսի 1-ի «Հայաստանի Հանրապետության արտաքին գործերի նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության արտաքին գործերի նախարարության կանոնադրությունը և աշխատակազմի կառուցվածքը հաստատելու մասին» N 1245-Ն որոշմամբ նույնպես նոր լիազորություններ չեն սահմանվում, դրանում սահմանվում են միայն նախարարությանը վերապահված լիազորությունների շրջանակներում նախատեսված  գործառույթները:

4. Նախագծի 9-րդ հոդվածի 8-րդ մասում «սույն մասում» բառերն անհրաժեշտ է փոխարինել «սույն հոդվածում», իսկ «նշանակումը, գործունեության կարգը, կարգավիճակի,» բառերը` «նշանակման, գործունեության կարգի, կարգավիճակի հետ կապված հարաբերությունները,» բառերով` նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

5. Նախագծի 20-րդ հոդվածի 1-ին մասի համաձայն` բարձրագույն դիվանագիտական աստիճանները շնորհում է Հանրապետության Նախագահը՝ վարչապետի առաջարկությամբ՝ Հայաստանի Հանրապետության արտաքին գործերի նախարարի ներկայացմամբ, ինչը չի բխում ՀՀ Սահմանադրության 132-րդ հոդվածի 3-րդ մասի պահանջներից: Այդ առումով նախագծի 20-րդ հոդվածի 1-ին մասից անհրաժեշտ է հանել «Հայաստանի Հանրապետության արտաքին գործերի նախարարի ներկայացմամբ» բառերը:

6. Նախագծի 26-րդ հոդվածի 2-րդ մասի 6-րդ կետի համաձայն` դիվանագիտական ծառայության պաշտոնը արտամրցութային կարգով համալրվում է դիվանագիտական ծառայության պաշտոն զբաղեցնելու համար դիվանագիտական դպրոցում պատրաստում անցած և բարձր ցուցանիշներով ավարտած անձանց Հայաստանի Հանապետության արտաքին գործերի նախարարի կողմից սահմանված կարգով դիվանագիտական ծառայության պաշտոնի նշանակվելու դեպքում: Այս առումով պարզ չէ, թե ինչ չափանիշների հիման վրա է որոշվում ցուցանիշների բարձր լինելու հանգամանքը, արդյոք բարձր ցուցանիշների որոշման ընթացակարգը ներառված է սույն կետում նշված ՀՀ արտաքին գործերի նախարարի կողմից սահմանված կարգում:

7. Նախագծի 26-րդ հոդվածի 3-րդ մասում «31-րդ հոդվածի» բառերն անհրաժեշտ է փոխարինել «30-րդ հոդվածի» բառերով, քանի որ հիշյալ մասում կատարված հղումը վերաբերում է դիվանագետի ռոտացիային, որն էլ կարգավորվում է նախագծի 30-րդ հոդվածով:

8. Նախագծի 29-րդ հոդվածի 2-րդ մասում խոսք է գնում դիվանագետի վկայականի  մասին, մինչդեռ պարզ չէ, և անհրաժեշտ է հստակեցնել, թե նշված վկայականի ձևը ինչ իրավական ակտով է հաստատվելու: 

9. Նախագծի 43-րդ հոդվածի 3-րդ մասում սահմանվում են դիվանագիտական ծառայողի էթիկայի կանոնները, այդ առումով գտնում ենք, որ հիշյալ մասի 1-ին և 2-րդ կետերն անհրաժեշտ է հանել, քանի որ դրանք համարվում են ընդհանուր էթիկայի կանոններ:

10. Նախագծի 45-րդ հոդվածի 1-ին մասի 4-րդ կետի համաձայն` դիվանագիտական ծառայողի վերապատրաստման ընթացքում պահպանվում է դիվանագիտական ծառայողի պաշտոնը, մինչդեռ պարզ չէ, արդյոք պաշտոնի պահպանումը ենթադրում է աշխատավարձի պահպանում, թե` ոչ: Եթե դիվանագիտական ծառայողի աշխատավարձը պահպանվում է, ապա հարկ է նշել, թե որ դեպքերում և վերապատրաստաման ինչ ժամանակահատվածի համար:

11. Նախագծի ողջ տեքստում «Կառավարություն» բառից առաջ անհրաժեշտ է լրացնել «Հայաստանի Հանրապետության » բառերը:


	1. Ընդունվել է։ Կատարվել է համապատասխան փոփոխությունը։

2. Ընդունվել է։ Դրույթը հանվել է։
3. Ընդունվել է։ Դրույթը խմբագրվել է։
4. Ընդունվել է։ Կատարվել են համապատասխան փոփոխությունները։

5. Չի ընդունվել։ Սահմանադրության դրույթը նախատեսում է բարձրագույն դիվանագիտական աստիճանների շնորհում Նախագահի կողմից վարչապետի առաջարկությամբ օրենքով սահմանված դեպքերում և կարգով, իսկ նախագծով սահմանվում է հենց այդ կարգը։

6. Ընդունվել է ի գիտություն: Ըստ նախագծի Դիվանագիտական դպրոցում պատրաստում անցած անձանձ՝ դիվանագիտական ծառայության պաշտոնի անցնելու կարգը սահմանվում է արտաքին գործերի նախարարի կողմից:

7. Ընդունվել է։ Կատարվել է համապատասխան փոփոխությունը։

8. Ընդունվել է։ Դրույթը հստակեցվել է՝ նշելով վկայականի ձևի հաստատման կարգը։

9. Ընդունվել է։ Կատարվել են համապատասխան փոփոխությունները։

10. Ընդունվել է։ Դրույթը հստակեցվել է՝ նշելով առավելագույն ժամկետը, որի դեպքում աշխատավարձը պահպանվում է։

11. Ընդունվել է։ Կատարվել են համապատասխան փոփոխությունները։

	2.
	ՀՀ ֆինանսների նախարարություն
	1. Նախագծի 37-րդ հոդվածի 1-ին կետի 3-րդ ենթակետում և 46-րդ հոդվածի  7-րդ և 8-րդ կետերում ամրագրված դրույթների ընդունումը, կապված արտաքին գործերի նախարարության հուշամեդալով, մեդալով պարգևատրման, օտարերկրյա պետություն մեկնելիս և վերադառնալիս անձնական օգտագործման ուղեբեռի և տրանսպորտային միջոցի տեղափոխման ծախսերի փոխհատուցման, օտարերկրյա պետությունում Հայաստանի Հանրապետության դիվանագիտական ծառայության մարմնում ծառայություն անցնող դիվանագետին և նրա ընտանիքի անդամներին ծառայության ամբողջ ընթացքում մեկ անգամ, իսկ դիվանագիտական ծառայության մարմնի ղեկավարին և նրա ընտանիքի անդամներին ծառայության յուրաքանչյուր տարվա ընթացքում մեկ անգամ Հայաստանի Հանրապետությունում արձակուրդն անցկացնելու համար ճանապարհածախսի փոխհատուցման հետ, կառաջացնի ՀՀ պետական բյուջեից լրացուցիչ միջոցներ հատկացնելու անհրաժեշտություն, որը գնահատել հնարավոր չէ համապատասխան տվյալների բացակայության պատճառով:

	1. Ընդունվել է ի գիտություն։ Տվյալները կներկայացվեն օրենքի նախագծի ընդունումից հետո համապատասխան իրավական ակտերում փոփոխություններ կատարելու և նոր ենթաօրենսդրական ակտեր ընդունելու ընթացքում։

	3.
	ՀՀ աշխատանքի և սոցիալական հարցերի նախարարություն


	1. Նախագծի 39-րդ հոդվածի 1-ին մասի 6-րդ կետից անհրաժեշտ է հանել «և մինչև երեք տարեկան երեխայի խնամքի համար տրվող» բառերը

2. Նախագծի 46-րդ հոդվածի 1-ին մասն անհրաժեշտ է շարադրել հետևյալ խմբագրությամբ.

«1. Դիվանագետների վարձատրության հետ կապված հարաբերությունները կարգավորվում են «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքով:»
3. Նախագծի 47-րդ հոդվածի 2-րդ մասն անհրաժեշտ է շարադրել հետևյալ խմբագրությամբ.

«2. Oտարերկրյա պետությունում գործող` Հայաստանի Հանրապետության դիվանագիտական ծառայության մարմին դիվանագիտական ծառայության մեկնած ամուսնու հետ համատեղ ապրած ժամանակահատվածը աշխատանքային ստաժում հաշվարկվում է Հայաստանի Հանրապետության օրենսդրությամբ սահմանված կարգով:»

	1. Ընդունվել է։ Կատարվել են համապատասխան փոփոխություններ

2. Ընդունվել է մասամբ։ Հոդվածը խմբագրվել է՝ պահպանելով առանձնահատկության նշումը։

3. Ընդունվել է։ 


